ՏԵՂԵԿԱՆՔ-ՀԻՄՆԱՎՈՐՈՒՄ
 «ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՐՑԱԽԻ ՀԱՆՐԱՊԵՏՈՒԹՅԱՆԸ 
ՆՎԻՐԱԲԵՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
Սույն կառավարության որոշման նախագծի ընդունմամբ նախատեսվում է Հայաստանի Հանրապետության առողջապահության նախարարության հաշվեկշռում հաշվառված 2020 թվականին ձեռք բերված թվով 10 Ֆորդ տրանզիտ DLQ5030XJHA տեսակի ավտոմեքենաները հետ վերցնել և նվիրաբերել Արցախի Հանրապետությանը՝ գույքի նպատակային նշանակությամբ օգտագործման պայմանով: Նախագիծը նպատակ ունի աջակցել Արցախի Հանրապետության առողջապահության համակարգի շտապ բժշկական օգնության ծառայության շրջանակներում իրականացվող ամենօրյա աշխատանքներին, նպաստել դրանց որակի և հասանելիության բարձրացմանը։ Նվիրաբերվող ավտոմեքենաներից 3-ը շտապ բժշկական օգնության ռեանիմոբիլներ են՝ հագեցված 9 անուն շտապ բժշկական օգնության ցուցաբերման համար անհրաժեշտ սարքավորումներով և առաջին օգնության պայուսակով, որն իր հերթին հագեցված է պացիենտին առաջին օգնության ցուցաբերման համար անհրաժեշտ պարագաներով։
Մյուս 7 ավտոմեքենան գծային ավտոմեքենաներ են, նույնպես հագեցած 6 անուն անհրաժեշտ բժշկական սարքերով և առաջին օգնության պայուսակով։
Նախագիծը մշակվել է Արցախի Հանրապետության հետ համագործակցության և աջակցության շրջանակներում։
Նվիրաբերվող թվով 10 շտապ բժշկական օգնության ավտոմեքենաները ունեն բարձր անցանելիություն և հնարավորինս հարմարեցված են Արցախի Հանրապետության լեռնային ռելիեֆին։ 
2. Առաջարկվող կարգավորման բնույթը
Ամբողջ աշխարհում շտապ օգնության ծառայությունը առողջապահության համակարգում գործող այն օպերատիվ և մոբիլ ծառայությունն է, որի զարգացման և հագեցվածության մակարդակը, բժշկական անձնակազմի պատրաստվածությունը, տեղում կամ ճանապարհին անհետաձգելի բուժօգնության կազմակերպումը, հիվանդին մասնագիտացված բուժհաստատություն ժամանակին տեղափոխումը անմիջական կապ ունի ծառայությանը դիմող պացիենտների կյանքին վտանգ սպառնացող հիվանդության բարեհաջող ելքի հետ։ Նշված ենթատեքստում մշտապես կարևորվում է երկրի շտապօգնության ծառայության հագեցվածության մակարդակը։
Հիմք ընդունելով կորոնավիրուսային հիվանդության տարածմամբ պայմանավորված համաճարակային իրավիճակը, առաջնահերթ խնդիր է շտապ օգնության ծառայությունների նյութատեխնիկական բազայի բարելավումը, ազգաբնակչության համար շտապօգնության ծառայության մատչելիության ապահովումը և շտապ բժշկական օգնության ծառայությունները տեղանքի ռելիեֆին համապատասխանող, ամենագնաց և բարձր անցողունակություն ունեցող անհետաձգելի բուժօգնության համար նախատեսված տրանսպորտային միջոցներով ապահովումը։ 
Ուստի, Առողջապահության նախարարությունը, Արցախի Հանրապետության հետ համագործակցության շրջանակներում, Արցախի Հանրապետության առողջապահական համակարգի, և, մասնավորապես, շտապ օգնության ծառայության նյութատեխնիկական բազան բարելավելու, ստեղծված մարտահրավերներին արդյունավետ դիմակայելու նպատակով ձեռք է բերել 10 շտապ օգնության ավտոմեքենա, որոնք նախատեսում է նվիրաբերել Արցախի Հանրապետությանը։
Այսպիսով, սույն կառավարության որոշման նախագծով նախատեսվում է 10 Ֆորդ տրանզիտ DLQ5030XJHA տեսակի շտապօգնության ավտոմեքենաները՝ հագեցված բոլոր անհրաժեշտ սարքավորումներով և պարագաներով, նպատակային նշանակությամբ օգտագործման պայմանով, նվիրաբերել Արցախի Հանրապետության արտակարգ իրավիճակների պետական ծառայությանը:  

2. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության կողմից:
3. Ակնկալվող արդյունքը
Սույն նախագծի ընդունմամբ ակնկալվում է նպաստել Արցախի Հանրապետության  ազգաբնակչությանը մատուցվող բժշկական օգնության և սպասարկման ծառայությունների որակի, հասանելիության բարելավմանը, ինչպես նաև հզորացնել Արցախի առողջապահական համակարգի նյութատեխնիկական բազան։  

ՏԵՂԵԿԱՆՔ 
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՐՑԱԽԻ ՀԱՆՐԱՊԵՏՈՒԹՅԱՆԸ 
ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
 ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Սույն որոշման նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ 
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՐՑԱԽԻ ՀԱՆՐԱՊԵՏՈՒԹՅԱՆԸ 

Սույն որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:

